
TIBBIY 2D TASVIRLAR ASOSIDA 3D TASVIRLARNI 
SHAKLLANTIRISH USULLARI 

 

Mamatov N.S., Jalelova M.M., Jo‘rayev I.A., Turakulova Sh.A. 
“Toshkent irrigatsiya va qishloq xo‘jaligini mexanizatsiyalash muhandislari 

instituti” Milliy tadqiqot universiteti 
 

Annotatsiya. Mazkur ishda 2D tibbiy tasvirlar asosida buyrak organini uch o‘lchamli (3D) 
modelini tiklash jarayoni yoritilgan bo‘lib, unda tibbiy tasvirlarni segmentatsiyalash, 3D 
rekonstruksiya va vizualizatsiya bosqichlari batafsil tahlil qilingan. Ayniqsa, chuqur o‘qitish 
usullariga asoslangan U-Net modelining buyrak segmentatsiyasidagi yuqori aniqligi va 
samaradorligi e’tirof etilgan. Shuningdek, 3D sirt hosil qilishda Marching Cubes algoritmini ustun 
jihatlari ko‘rsatib berilgan.  

Kalit so’zlar: 2D tibbiy tasvirlar, 3D rekonstruksiya, segmentatsiya algoritmlari, U-Net 
neyron tarmog‘i, Marching Cubes, DICOM format. 

 
Abstract. This work describes the process of reconstructing a three-dimensional (3D) 

model of the kidney organ based on 2D medical images, in which the stages of segmentation, 3D 
reconstruction and visualization of medical images are analyzed in detail. In particular, the high 
accuracy and efficiency of the U-Net model based on deep learning methods in kidney 
segmentation are recognized. Also, the advantages of the Marching Cubes algorithm in generating 
3D surfaces are shown. 

Keywords: 2D medical images, 3D reconstruction, segmentation algorithms, U-Net neural 
network, Marching Cubes, DICOM format. 

 
Аннотация. В данной работе описывается процесс реконструкции трехмерной 

(3D) модели почечного органа на основе двухмерных медицинских изображений, а также 
дается подробный анализ этапов сегментации медицинских изображений, трехмерной 
реконструкции и визуализации. В частности, модель U-Net, основанная на методах 
глубокого обучения, получила признание за свою высокую точность и эффективность при 
сегментации почек. Также показаны преимущества алгоритма Marching Cubes для 
генерации трехмерных поверхностей. 

Ключевые слова: 2D медицинские изображения, 3D реконструкция, алгоритмы 
сегментации, нейронная сеть U-Net, Marching Cubes, формат DICOM. 

 
Zamonaviy tibbiyotda tashxis-

lash jarayoni samaradorligi ko‘p 
jihatdan tibbiy tasvirlarni to‘g‘ri talqin 
qilishga bog‘liq. Ko‘p hollarda bu 
tasvirlar ikki o‘lchamli (2D) formatda 
bo‘lib, ular ultratovush (UZI), 
kompyuter tomografiyasi (KT) yoki 
magnit-rezonans tomografiyasi (MRT) 
yordamida olinadi. Biroq, inson 
organizmini murakkab anatomik 
tuzilmasini to‘liq baholash uchun ko‘p 

hollarda uch o‘lchamli (3D) model 
zarur bo‘ladi. Ayniqsa, buyrak kabi 
muhim hayotiy a’zolar holatini chuqur 
o‘rganish va jarrohlik amaliyotlarini 
rejalashtirishda 3D modellashtirish 
alohida ahamiyatga ega. 2D 
tasvirlardan 3D obyektni tiklash, ya’ni 
rekonstruksiya qilish, kompyuter 
grafikasi, sun’iy intellekt va tasvirlarni 
qayta ishlash sohalarining kesishgan 
nuqtasida joylashgan murakkab 

muammo hisoblanadi. Bu jarayon turli 
algoritmik yondashuvlar, jumladan, 
segmentatsiya, kesimlar asosidagi 
yig‘ish, sirt rekonstruksiyasi va chuqur 
o‘qitish metodlarini qo‘llashni talab 
etadi. 

Buyrak misolida olib qaralganda, 
ushbu a’zo o‘zining tasvirdagi 
murakkab tuzilmasi bilan ajralib turadi. 
Bu esa 2D ultratovush yoki KT 
tasvirlaridan aniq 3D model hosil 
qilishni yanada murakkablashtiradi. 
Shu sababli, tadqiqotlar va amaliy 
ishlanmalar aynan buyrak 3D 
rekonstruksiyasi ustida faol olib 
borilmoqda. 

Mazkur ishda buyrak tasvirlari 
asosida 2D tibbiy tasvirlardan 3D 
modelni yaratish metodologiyasi 
tadqiq etilgan bo‘lib, u quyidagi asosiy 
bosqichlarni o‘z ichiga oladi: 

1. Ma’lumotlarni yig‘ish. 
Buyrakni 2D tasvirlari KT, MRT va 
boshqa manbalardan olinadi [1]. 

2. Tasvirlarga dastlabki ishlov 
berish[2]. Tibbiy tasvirlarda mavjud 
shovqin va kontrast farqlari aniqlikni 
pasaytirishi mumkin. Shuning uchun 
quyidagi bosqichlar amalga oshiriladi: 

 Normalizatsiya 
(piksellarni 0–1 oralig‘iga keltirish); 

 Shovqin pasaytirish; 
 Kontrastni oshirish; 
 Kesimlarni tekis 

formatga aylantirish; 
3. Segmentatsiya [1]. Bu 

bosqichda buyrak obyekti tasvirdan 
ajratib olinadi. Segmentatsiya uchun 
quyidagi usullardan foydalanish 
tavsiya etiladi: 

 Thresholding – piksellar 
yorqinligiga qarab buyrak chegarasini 
ajratish; 

 Edge Detection (Canny) – 
kontur chiziqlarni aniqlash; 

 Chuqur o‘qitish asosidagi 
U-Net arxitekturasi – neyron tarmoqlar 
orqali yuqori aniqlikda 
segmenatatsiyalashni ta’minlaydi.  

Natijada har bir kesimda 
buyrakni faqat o‘zi ajratilgan binar 
maska hosil qilinadi. 

4. 3D rekonstruksiya[1,3]. 
Ajratilgan segmentlar asosida buyrakni 
uch o‘lchamli modeli yaratiladi. Bunda 
quyidagi algoritmlar keng 
foydalaniladi: 

 Stacking Method. Har bir 
segmentatsiyalangan kesim 3D fazoda 
kerakli z-joylashuvda ketma-ket 
joylashtiriladi; 

 Marching Cubes algoritmi. 
3D voxel hajmli tasvirdan sirt hosil 
qilish algoritmi. Bu orqali mesh 
(uchburchakli sirt) yaratiladi; 

 Surface Smoothing. Hosil 
bo‘lgan modelda sirt silliqlanadi va 
notekisliklar kamaytiriladi. 

5. Modelni vizualizatsiya qilish 
[1,4]. Hosil bo‘lgan 3D modelni 
vizualizatsiya qilish uchun quyidagi 
vositalar foydalaniladi: 

 3D Slicer [5] – tibbiy 
tasvirlar bilan ishlashga mo‘ljallangan 
ochiq platforma 

 Blender / MeshLab [5] – 
yakuniy modelni ko‘rsatish va eksport 
qilish. 

Tadqiqotdan quyidagi asosiy 
xulosalar shakllandi: 

 2D tibbiy tasvirlardan 3D 
modellashtirish buyrakni aniq 
anatomik tuzilmasini aks ettirishda 
yuqori samaradorlik beradi; 

 U-Net asosidagi 
segmentatsiya klassik usullarga 
nisbatan yuqori aniqlikni va 
moslashuvchanlikni ta’minlaydi; 

 Marching Cubes 
algoritmi orqali silliq va realistik 3D 
sirt modeli yaratilishi mumkin. 

Hosil bo‘lgan 3D modellarni 
jarrohlik rejalashtiruvlari, ta’lim 
tizimlari va tibbiy vizualizatsiya 
dasturlarida muvaffaqiyatli qo‘llash 
mumkin. Shuningdek, ushbu 
yondashuv keyingi bosqichlarda 
avtomatlashtirilgan tashxislash 
tizimlariga integratsiyalash uchun 
mustahkam asos bo‘lib xizmat qiladi. 

